
Чәчәкләр белән бию

Бүген бездә Сабантуй

Эшләреңнең барын куй!

Тизрәк йөгер мәйданга

Бәйрәм башлана анда.

Чәчәккә күмелгән тугайлар,

Июньнең иң матур көнендә,

Болынның иң матур җиренә,

Килегез Сабантуй күрергә!

Алып баручы: Ә хәзер Сабантуйга “Бүләк”
Бию башкарыла

Җилферди чиккән сөлгеләр,

Бүләкләр күбебезгә.

Көрәшик тә, узышыйк та – 

Сабантуй буген бездә.

Күңелле Сабан туйлары,

Бүген бәйрәм, зур бәйрәм

Матур җырлар җырлый-җырлый

Уйныйбыз әйлән-бәйлән.

Сабан туенда уеннар

Төрле була, күп була

Уеннарсыз Сабан туе

Булмаган да күк була.

Алып баручы: Сабантуйны мәйданда дәвам итәбез! Ат чабышы, чүлмәк вату, борчак эченнән вак акча эзләү, су китерү һәм башка ярышлар. Рәхим итегез!

Мәйданда балаларны Камырша белән Батырша каршы ала. 
· Сәлам Камырша!

· Сәлам Батырша!
· Исәнмесез, балалар! Исәнмесез, кунаклар!
· Мин Камырша булам.
· Ә мин Батырша булам.
· Беләсезме, Сабантуйга ничек әзерләндек, менә нинди көч бездә!
Икесе аркан тартышалар.

Камырша: Ай-ай-ай, балалар, әллә сез дә булышасызмы?

Барысы бергә,ике якка бүленеп, бау тартышалар.
Камырша: Ә хәзер, Батырша, мин атта чабам, ә син карап тор, яме.

Ат чабышы (балалар да ярыша)
Менә сиңа сулы чиләк

Көянтә эл иңеңә.

Йөгер тизрәк, иң алдан кил,

Егыла гына күрмә!

“Су китерү” уены
Батырша: Ә хәзер, капчык киеп ярышабыз, һшм мин җиңәм!

“Капчык киеп”ярышу

Камырша: Ә хәзер чүлмәк ватабыз!

“Чүлмәк вату” уены

Батырша: Хәзер, әйдәгез, кем кашыкны авызга кабып, йомырканы ватмый алып килә, шул җиңүче була!
Камырша: Бик күңелле булды бит әле бу Сабантуй, әйеме Батырша! Күрәм, синең көчең бетә бара. Әйдә уеннарыбызны аерым мәйданнарда дәвам итик.

Уеннар аерым-аерым дәвам итә.

Кечкенә төркем балалары борчак арасыннан вак акча эзлиләр, уртанчы төркем кыршау тәгәрәтәләр, өлкәнрәк балалар кайчы белән эленгән әйберләрне кисәргә тиеш булалар.
Сабантуй ахырында балаларны тәм-том белән сыйлау оештырыла.
